
Aalisarnermut Piniarnermullu Naalakkersuisoqarfik 
NAALAKKERSUISUT 
GOVERNM ENT OF GRE ENLANO 

lnatsisartunut ilaasortaq, 
Emanuel N0ko, 
Naleraq 
Maani/ 

§ 37 naapertorlugu apeqquteqaammut nr. 144-mut akissut 

lnatsisartut suleriaasianni § 37, imm. 1 naapertorlugu Tasiilami aalisarneq pillugu Naalak
kersuisunut apeqquteqaateqarputit. Apeqqut suliassaqarfigisannit akineqartussan
ngorlugu innersuunneqarpoq. 

1. Aalisarnikkut siuarsaasoqarnissaanut Tasiilamut nunaqarfiinullu aammalu 
lttoqqortoormiini Naalakkersuisut suut takorloorpaat? 

Akissut: 
Aalisarnermut Piniarnermullu Naalakkersuisoqarfiup ukiuni kingullerni Tunumi 
assigiinngitsutigut ukkatarereerpaa, soorlu aalisarnerup ineriartortinneqarnissaa, 
tassungalu atatillugu, 2017-miit ukioq manna tikillugu umiaatsiaaqqanut 16-inut 
tapiisimalluta. lnatsit atuuttoq malillugu, Nunatta sinneranut naleqqiullugu Tunumi 
umiatsiaaqqanut tapiissutit aningaasalerneqarneratigut amerlanerupput. 
Naalakkersuisut ukioq manna 2022-mi aalajangiipput, suliassaqarfinni assig iinngitsuni 
aallussisoqarluni suliniuteqartoqalissasoq, aalisarnerup inussutissarsiutaaneranut 
annertusaanissamut. 
Suliniutit makku Tunumi aallartinneqassapput: 

• Aalisarnermut tunngasutigut Tunumi ineriartornermut pilersaarusiortussanik 
najukkami aalisartut piniartullu peqatigiiffiinit, tunisassiortunit kommunimillu 
peqataaffigineqartumik suleqatigiissitamik pilersitsineq. 

• Kommuni suleqatigalugu Tasiilami aalisarneq pillugu isumasioqatigiinnerup 
ingerlanneqarnissaata isumannaarneqarnissaa. 

• Najukkami aalisartut piniartullu peqatigiiffiinit kommunimillu peqataaffigineqar
tumik piniarnerup tungaatigut suli ineriartortitseqqinnissamut iliuusissanut 
tunngasunut suleqatigiissitamik pilersitsineq. 

Suliassanut qulaani taaneqartunut Naalakkersuisut 2023-mi Aningaasanut inatsit aqqu
tigalugu su leqatigiissitap sulilernissaanut, aningaasanik immikkoortitsisoqassasoq siun
nerfeqarput, tassani siunertarineqarluni suleqatigiissitap pilersaarutini saqqummiutereer
pag it aningaasanik amerlanerusunik immikkoortitsisoqaqqissasoq. 

Aalisarnermut Piniarnermullu Naalakkersuisoqarfiup suleqatigiissitat pilersaarusiassaat 
utaqqissavai. 

2. Aalisarnikkut ikaarsaariartornermi Tasiilami eqqaanilu aammalu lttoqqortoormiini ESU
mi aningaasaliissutit taaneqartuni piffinni qaffanneqarpata Naalakkersuisut qanoq 
isumaqarfigaat? 

Akissut: 
Tapiissuteqartarnermut inatsisit Nunatsinnut tamarmut atuutsinneqartussaapput 
Tasiilamut lttoqqottoormiinullu kisimik atuutsinneqaratik. Apeqqut 1-imut akissutigattaaq 
innersuussutigivara. 

3.Tasiilamut eqqaanullu aammalu lttoqqortoormiini aalisarnikkut ikaarsaalernermi ESU 
aningaasaliissutit ukiumut 5 mio kr. ukiuni tall imani piffinni taaneqartuni 
aningaasaliinerunissaq, Naalakkersuisut qanoq isumaqarfigaat? 

Akissut: 
Apeqqut 2-mut akissutiga innersuussutigivara. 

4.Taamaalisoqarpat pisortanut allaffissornikkullu qanoq naleqassava? 

Akissut: 
Allaffissornikkut qanoq akeqassanersoq immikkuullarissumik naatsorsorneqarsinnaan
ngillat. Ukiunili tallimani ukiumut 5 mio koruuninik aningaasaliisoqassappat Nunatta 
Karsianut 25 mio koruuninik naleqassaaq. 

5.Namminersorlutik ingerlatalinnut allaffissornikkullu qanoq naleqassava? 

Akissut: 
Apeqqut 4-mut akissutiga innersuussutigivara. 

6. lnnuttaasunut allaffissornikkullu qanoq naleqassava? 

akissut: 
Apeqqut 4-mut akissutiga innersuussutigivara. 

lnussiarnersumik inuulluaqqusillunga 

--(/a,fl7tat"~ 
Karl Tobiassen 
Aalisarnermut Piniarnermut Naalakkersuisoq 

